
Naatsorsuutit piujuartitsinissamut attuumassutillit pillugit 8§ 37 naapertorlugu
apeqgqummut nr. 2012-159-imut akissutegaat

Asasara Kim Kielsen

Apeqqutitit, matuma kinguliani ataasiakkaarlugit akineqartut pillugit qujanag.

1. Ullog 1. januar 2011-mi interneti atorlugu nukissaminik atuinermik
naatsorsuutinik "Naatsorsuutinik piujuartitsinissamut attuumassutilinnik”
taaneqartunik atulersitsinerup kingorna Naalakkersuisut manna tikillugu
misilittakkanik sunik pissarsippat?

Ullumikkut nukissiuutegarnermut naatsorsuusiortarnermut imaluunniit
piujuartitsinissamut attuumassuteqgartunik naatsorsuusiortarnermut aaqgissuussinernik
soganngilag.

2008-miit 2010-mut nukissiuutegarnermut naatsorsuusiortarnermut aaqgissuussinermik
atuutsitsilernissaq sulissutiginegarpog. Tamatuma kingunerisaanik
nukissiuutegarnermut naatsorsuutinik, piumassutsiminnik peqataasunut, ilaatigut
Mittarfegarfinnut, innaallagissamik atuinermut il.il. paasissutissanik piniartogarpoq.
Aaqgissuussinerup 2011-mi aallartinnegarnissaa taamanikkut siunertarineqarpoq. Web-
ikkut nukissiuutegarnermut naatsorsuusiortarnissaq atorlugu aaqgiissutissaq
malitassiaasoq, tamatumunnga atatillugu misissornegarpoq.

Suliaq ajoraluartumik 2010-mili uninngasimavog. Inuit pingaarnerit suliassamik
suliagartuusut Naalakkersuisogarfimmi atorfimminnit tunuarnerat tamatumunnga
pissutaavoq. Tamatuma kingorna ingerlatsinermi inatsisinillu tunngaveqartumik suliassat
ingerlaavartut tulleriimarneqartariaqarnerisa kingunerisaanik suliassaq
ingerlanneqarsimanngilag. Aamma suliassap aaqgissuussaanikkut naleqquttumut
inissinniarnegarnerata ajornartorsiutaanera aaqqissuussinerup ingerlatsinermut
ilanngunnegarnissaa unammillertitsisimavoq.

Eqgortumik pinissaq eqgarsaatigalugu erseqgissaatiginegassaaq, piujuartitsinissamut
attuumassutegartunik naatsorsuusiortarnerup atuutsinneqgalernissaa
misilinnegarsimanngimmat.  Naatsorsuutit  piujuartitsinissamut  attuumassuteqartut
naatsorsuutinut assigiinngitsunut arlalinnut tunngasuupput, avatangiisinut

mingutsitsinermut naatsorsuusiornermut aammalu suliffegarfimmi
aaqgissuussaanermiluunniit ataatsimi isumalluutinik atuinermut tunngasuullutik. Tassalu
naatsorsuutit piujuartitsinissamut attuumassutillit arlalinnik

paasissutissartagartussaapput,  soorlu:  ikummatissamik  atuineq, eggagassat

amerlassusiat aamma eqgagassat suuneri (eqgagassat toqunartullit imaluunniit
ulorianartut) il.il.  Nukissiuutegarnermut naatsorsuutit innaallagissamik, imermik
kiassarnermillu atuinermut tunngasuupput, aammalu naatsorsuutini piujuartitsinissamut
attuumassuteqartuni immikkoortut ilaattut immikkoorutilittut isiginegarsinnaallutik.

2. Naatsorsuutit piujuartitsinissamut attuumassutillit atorneqgarnerisa
siuarsarnissaat siunertaralugu misilittakkat ganoqg annertutigisumik
aaqgissuussaasumik katersorneqarpat?

Inussiarnersumik matuma siuliani akissutiginegartoq innersuunnegarpog.
Aaggissuussinermi taamaattumi misilittakkanik tulleriiaartunik katersuisoganngilag.

3. Naatsorsuutit piujuartitsinissamut attuumassutillit ganoq annertutigisumik
pisortatut oqartussaasuni, suliffinni suliffeqarfissuarnilu Naalakkersuisut
atuutilersikkusuppaat?

Inussiarnersumik matuma siuliani apeqqut 1-imut akissutiga innersuussutigaara.

4. Namminersorlutik Ogartussanik suliffegarfissuit piginegartut
"naatsorsuutit piujuartitsinissamut attuumassutilinnik” atuilernissartik
allaffissornikkut atortorissaarutitigullu naammassisinnaagaat
Naalakkersuisut isumagarpat?

Suliffeqarfiit Namminersorlutik Ogartussanit piginegartut angissusiat suliaasalu
suussusiat eqgarsaatigalugu assigiinngisitaartorpassuupput.

Namminersorlutik Ogartussanut suliffeqarfinnullu pinegartunut naatsorsuutinik
piujuartitsinissamut attuumassuteqgartunik atuutsitsilernissaq allaffissornermi
teknikkikkullu suliassat eqgarsaatigalugit ajornakusoortorujussuusussaavoq.
Suliffegarfinni assigiinngissutsit pissutaallutik suliassaq
ajornarnerulersinneqartussaavoq. Tamanna pissutigalugu suliassanut taama
assigiinngitsigisunut ataatsimut atornegarsinnaasunik, tamatumalu peqatigisaanik
nukissiuutegarnermi pisariillisaanissaq il.il. eqgarsaatigalugu atorsinnaassutsimut
tunngaviliisinnaassuseqgarluartunik piujuartitsinissamut attuumassutilinnik
naatsorsuusiornissaq ajornakusoortussaavod.

5. Mannatikillugu aalajangerneqarsimasumit annertunerusumik
naatsorsuutit piujuartitsinissamut attuumassutillit atornissaat
Naalakkersuisut takorloorpaat?

Nukissiuutinik atuinerup annikillinissaa Naalakkersuisut anguniagaraat, aammalu
nukissiuutinik  pisariillisaanissaq  siunnerfigalugu.  Siunissaq eqgarsaatigalugu
nukissiuutegarnermut naatsorsuutit tamatumunnga sakkussatut tulluussinnaapput.

Ullumikkut uuttortaatit ungasianiit atuarnegarsinnaasut tamakkiisumik
atuutsinnegalersimapput. Uuttuutit ungasianiit atuarnegarsinnaasut aamma pisortat
sullissiviisa, suliffeqarfiit atuisullu allat innaallagissamik atuinerminnut ingerlaavartumik,
aammalu  amerlasuut  kissamik  imermillu  atuinermut  malinnaanissaannut
annertunerusumik periarfissiipput.

Atuisut nukissiuutinik atuinerminni sipaagagarnissaq namminneerlutik soqutigisaraat,
aammalu isumagarpunga suliffeqarfiit innaallagissamik ikummatissamillu atuinerminnut

aningaasartuutinik appasitsitsiniarlutik pitsanngorsaanissaq annertuumik aallukkaat
malunnartoq.

Neriuppunga akissutikka naammagisimassagitit.

Inussiarnersumik inuulluaqqusillunga

Jens B. Frederiksen

Naatsorsuutit piujuartitsinissamut attuumassutillit kingusinnaarnissaat pillugu 8
37 naapertorlugu apeqqummut nr. 2012-159-imut akissuteqaat

Asasara Kim Kielsen

Naatsorsuutit piujuartitsinissamut attuumassutillit pillugit UPA 2006/42-mi aamma
2006/58-imi  aalajangiinerit  malitseqartinnegarneranni  killiffinnut ~ tunngatillugu
apeqqutinut tigusannut qujavunga.

llisimatitsissutigissavara, avataaniit paasissutissanik arlalinnik pissarsiniartogarnera
pissutigalugu  apeqqutit  akinegarnissaat  kingusinaassammat.  Taamaattumik
kingusinnerpaamik 2012-imi juulip naanerani/aggustip aallartinnerani

akissutegartogarnissaa naatsorsuutiginegarpog.

Paasissutissanik pisariagartinnegartunik pissarsiniareernermi apeqqutinnut
akissutegarnissannut gilanaarpunga.

Inussiarnersumik inuulluaqqusillunga

Jens B. Frederiksen

Nunamut Namminermut, Pinngortitamut Avatangiisinullu Naalakkersuisoq

Medlem af Naalakkersuisut for Indenrigsanliggender, Natur og Miljg
gsanmios o GOVERNMENT OF GREENLAND Wy
)
Inatsisartunut ilaasortaq Kim Kielsen
Siumut
§ 37 naapertorlugu apegqummut nr. 2011/159-imut akissut 05. sep 2011

Inatsisartut suleriaasianni § 37, imm. 1 naapertorlugu Nunatsinni tikaagulliit, nannut
gilalukkallu gernertat pillugit CITES-imi maleruagassanut  tunngatillugu
Naalakkersuisunut  apeqqutegarputit.  Apeqqutit uanga naalakkersuisogarfinnit
akineqgartussanngorlugu aamma  Aalisarnermut, Piniarnermut  Nunalerinermullu
Naalakkersuisoqarfik tusarniaaffigisassanngorlugu innersuunnegarsimavod.

1) Namminersorlutik  Ogqgartussat  paasissutissiillutik  CITES  pillugu
quppersagaanni maluginiarpara erseqqissumik immikkut isiginiarnegartut
tikaagulliit Tunumeersut anniseqqusaanngiivissortut aammalu tikaagulliit
Kitaaneersut CITES akuersissummik peqgarnikkutanninneqgarsinnaasut.
Apeqqutigiumavara pisortat ganoq isillutik
immikkoortissinnaaneraatsorleq Tunumeersuunersoq tikaagullik sorlerlu
Kitaaneersuunersoqg, aammalupisisartut takornariat aamma sanaaluttartut
ganoq isillutik tamakku immikkoortilluarsinnaaneraat
takorloornegarnersoq.

2) CITES pillugu quppersakkami paasissutissiissummi allassimavoq 2008-mi

nannunit aammalu gilalukkanit sananegaatillit
anninnegarsinnaajunnaarallartut, apeqqutigiumavara
annisseqqusiunnaarallarneq suli atuunnersod,

anniseqqinnegarsinnaalerpatalu suna piumasaqaataalersimassua?

1-imut tunngatillugu) llumoorpoqg CITES-imi maleruagassat naapertorlugit tikaagullinik
Tunumeersunit Kitaaneersunillu immikkoortitsisogarmat.

Tamatumunnga pissutaasut tassaapput uumasunik naasunillu nungutaanissaminnik
aarlerinartorsiortunik ~ nunani  tamalaani  niuerneq pillugu isumagatigiissummi
maleruagassat atuuttut (ulluinnarni taanegartartumik Washingtonimi
isumagqatigiissut/CITES).

CITES-ip siunertaa tassaavogq uumasut illersorneqarnissaat taakkuninnga nunani
tamalaani niuernerup nakkutigineqarneratigut. Uumasunut allattuiffinni assigiinngitsuni
pingasuni  allattornegarsimapput:  Allattuiffik | (uumasut nungutaanissaminnut
annertuumik  aarlerinartorsiortinneqartut), allattuiffik 1l aamma Ill  (uumasut
aarlerinartorsiortinneqartut). Allattuiffik [-miittunik uumasunik niuerneq aallaaviatigut
inerteqqutaavoq, allattuiffik 1l-mi aamma IlI-mi allassimasunik uumasunik niuerneq

nakkutigineqartumik ingerlanneqgarsinnaalluni. Ukiut pingasukkaarlugit
ataatsimeersuartogartarpoq suliat arlallit ogallisigineqarlutik, tassunga ilanngullugu
uumasunut allattuiffinni uumasut ilaasa allattuiffimmi gaffasinnersumut

appasinnerusumulluunniit nuunneqarnissaannik siunnersuutit.

Uumasut allattuifimmiinnerat allanngortissinnaajumallugu nalinginnaasumik niuernermik
malunnaatilimmik  nalilersuisoqartarpoq (STR). Taanna tassaavoq uumasunik
pinegartunik niuerneq uumasut annertussusaannut sunniuteqarneranik nalilersuineq.
Tamanna pisarpoq ilisimatuussutsikkut uumasut pillugit ataatsimiititaliami. Ukioq manna
ataatsimiinnermi  qilalukkat qaqortat gernertallu  kiisalu nanoq  STR-imut
ilanngunneqarsinnaasutut inissinneqarput, siunnersuulli Namminersorlutik Ogartussat
akuliunnerisigut utertinnegarluni.

CITES-imi tikaagulliit Tunumeersut, Allattuiffik I-miittut aamma tikaagulliit Kitaaneersut,
Allattuiffik 1l-meersut akornanni immikkoortitsisogarpoq. Taamatut ukiorpassuarni
immikkoortitsisoqartarsimavoq. Naak tikaagulliit tunumeersut CITES-ip allattuiffiani I-
miikkunnaartussaagaluartut ~ taakku allattuiffik  1l-mut  appartinniarneqarnissaat
ajornakusoorsimavoq. Japan aamma Norge 1983-mili tikaagulliit allattuiffik [1-miit
appartinnegarnissaat  misilittarsimavaat. Naak paasissutissat takutikkaluaraat
allattuiffimmi appartitsinissamut piumasagaatit tamarmik naammassinegarsimagaluartut
tamanna iluatsinneqarsimanngilag. Tassunga atatillugu Japanip aamma Norgep
appartitsiniarnerat Kalaallit Nunaata tamakkiisumik tapersersortarsimavaa.

Arfanniarneq pillugu nunat tamalaat ataatsimiititaliarsuani (IWC) piniagqusinnginneq
atuukkallartilugu CITES-imit aalajangiussimanegarpoq arferit angisuut tamarmik
allattuiffik ~ I-mi  inissisimassasut (tikaagullit Kalaallt Nunaata Kitaaneersut
ilanngunnagit). Kalaallit Nunaat ilsimaneqgartutut CITES-imi isumagatigiissummut
akuersinikuuvoq taamaalillunilu aamma immikkoortumi nunat tamalaat
maleruagassaannik atuuttunik malinnittussaalluni.

lluameersumik immikkoortitsisogarsinnaanera ajornarpod. Tamannali nalinginnaasumik
pisarpoq tikaagullinniit Tunumeersunit tunisinerit tikaagullinnit tunumeersuunissaat
naatsorsuutiginegarluni,  tikaagullinniillu ~ Kitaaneersunit  tunisat  aallaaviatigut
tikaagullinnit kitaaneersuunissaat naatsorsuutiginegartarluni. Tamannalu suleriaatsimi
pitsaanerpaajulluni, tassa toggaannartumik immikkoortitsisogassappat DNA atorlugu
misissuisogartussaammat tamannalu akisuujussalluni imaaliallaannarlu
naammassinegarsinnaanani.

2-mut tunngatillugu). llisimatitsissutiginegarsinnaavoq nannunik gilalukkanillu
gernertanik annissegqusiunnaarallartitsineq suli atuummat.

1-imut akissummit soorlu takunegarsinnaasoq CITES-imi uumasut allattuiffinnut
arlalinnut ilaatinneqarput.

Uumasunik allattuiffik [-miittunik nunani tamalaani niuerneq inerteqqutaalluinnarpoq,
uumasunillu allattuiffik [lI-miittunik, eqqussuinissamut annissuinissamullu CITES-imiit
akuersissummik tunniussisoqassappat niuernermi nungusaataannginneranik
uppernarsaatissakimmik nalunaarutegarnissaq (NDF) pisariagarluni.

CITES-imut/Washingtonimi isumagatigiissummut tunngatillugu Pinngortitaleriffik Kalaallit
Nunaata llisimatuussutsikkut siunnersuisoraa taamaattumillu isumagatigiissummi
najogqutassat kiisalu Washingtonimi isumagatigiissut/CITES pillugu
Namminersornerullutik Ogartussat nalunaarutaat nr. 12, 13. september 2004-meersoq
malillugu nungusaataanngitsumik ingerlatsisoqgarneranik nalunaarusiortussaalluni.

Pinngortitaleriffik ilaatigut  qgilalukkat  gernertat aamma  nannut  pillugit
nungusaataanngitsumik ingerlatsisogarnera pillugu nalunaarummik
pisariagartinneqartumik piareersaasimavoq, taannalu CITES-imut
nalunaarutigineqarnikuulluni.

Qilalukkat gernertat aamma nannut pillugit nungusaataanngitsumik ingerlatsisoqarnera
pillugu nalunaarummut tunngatillugu makku paasissutiginegarsinnaapput:

- Qilalugag gernertaq (Allattuiffik I): Pitsaanngitsoq NDF 2005, ajunngitsoq NDF
september 2009-mili. Avammut niuernissaq nammineerluni Kalaallit Nunaannit
2006-miit  atulersinneqgarpoq aalajangiussimanegarlunilu. EU  2004-mi
egqgussuinissamut avammullu niuernissamut unitsitsisimavoq.

- Qilalugaqg gernertaq pillugu NDF uani nassaarinegarsinnaavoq:
http://natur.gl/fileadmin/user upload/PaFu/Raadqivning/ICES NDF/2009 CITE
S-NDF_Narwhal-English.pdf

- Nanoq (Allattuiffik 11): Pitsaanngitsoq NDF 2007-mi; taamaattumik april 2008-mili
avammut  niuernissaq nammineerluni  unitsinneqgarpoq. EU  2008-mi
eqqgussuinissamut avammullu niuernissamut unitsitsisimavoq.

- Nanoq pillugu NDF uani nassaarineqgarsinnaavoq
http://www.natur.gl/fleadmin/user_files/Dokumenter/Raadgivning/NDFE_polar-
bear 2007 da.pdf

Oktober 2005-imi qilalugag gernertaq pillugu Pinngortitaleriffiup nalunaarutaa
pitsaasuinnaanngilag, tassa NAMMCO-mit (North Atlantic Marine Mammal Commission)
aamma JCNB-mit (The Canada/Greenland Joint Commission on Conservation and
Management of Narwhal and Beluga) ataatsimut pilersinnegarsimasumit
suleqatigiissitamit kaammattuutiginegarsimasut pisassiissutinit 135-init amerlanerusut
kalaallit nunaannit pisarineqarmata. Tamanna tunngavigalugu avammut niuerneq
september 2006-mi unitsinnegarpogq. Tamatuma saniatigut gilalukkanit qernertanit
tunisassianik eqqussuinissamik unitsitsineq EU-mit 2004-mi atulersinneqgarluni.

2009-mi qilalugaq gernertaq pillugu Pinngortitalerifik  nutaamik  NDF-imik
saqqummiussagarpog. Taanna maannakkut pitsaasuulluni. Taamatut allannguinermut
tunngavilersuut siullermik tassaavoq Kisitsinerit nutaat takutimmassuk peqgassutsit
annertussusiat  ukiumiit allanngorartartoq  siusinnerusumit  takuneqarsimasumiit
annertunerummat, taamaalilluni siusinnerusukkut siunnersuineq paasissutissanik
eqqunngitsunik  tunngavegarsimalluni.  Aappaatut ukiuni tallimani piniarnermik
killlersuinerup  kingorna paasineqarmat pegarfinni ataasiakkaani ikiliartornerit
uppernarsarnegarsimasut maannakkut unissimasut. Pingajuatut Pinngortitaleriffik
maannakkut qgilalukkat qernertagarfinni  pingaarnerusuni tamani  qgilalukkamik
gernertamik Kisitsisimammat, Qimusseriarsuaq aamma Tunu ilanngullugit. Taamaalilluni
siullermeertumik 2009-mi Kalaallit Nunaat tamakkerlugu
siunnersuusiortogarsinnaalerluni. Kiisalu biologit siunnersuinerisa gaffasissusia nunanit
tamalaanit akuerineqartoq gilalukkanik gernertanik pisassiissutit Namminersorlutik
Ogartussamit nalunaarutiginegasimalluni.

Qilalukkanik gernertanik avammut niuernerup unitsinnegarsimanera Namminersorlutik
Ogartussanit aalajangiussimaneqgarpoq, tassa EU-p eqqussuinissamut unitsitsisimanera
suli atuummat. Avammut niuernernissamik nammineerluni unitsitsineq
ammagqgqginneqaraluarpalluunniit EU-p inerteqqutegarneranik Kalaallit Nunaat suli
eggornegarsimasussaavod.

Namminersorlutik Ogartussani Nunamut Namminermut, Pinngortitamut Avatangiisinullu
Naalakkersuisoqarfik CITES-imi isumagatigiissummut oqartussatut akisussaasutut
aamma Aalisarnermut, Piniarnermut Nunalerinermullu Naalakkersuisoqarfik uumasunik
nakkutillinermi oqartussatut akisussaasutut qilalukkanik gernertanit tunisassianik
avammut niuersinnaanerup ammagqgissinnaanera pillugu gallunaat CITES-mi
ogartussaannik ingerlaavartumik ogalogatiginnissapput.

Nanoqg pillugu pitsaanngitsumik NDF-egarnermut annerusumik pissutaavoq Tunumi
siunnersuinissamut  Pinngortitaleriffiup ~ paasissutissanik  tunngaviginegartussanik
amigaateqarnera, tassa ganoq amerlatiginerinik  nalilisogarnikuunngimmat.
Peqatigisaanik Baffin Bugtimi aamma Kane Basinimi kisitsisimaneq
Pinngortitaleriffimmik nutarterneqarsimanani, kiisalu siunnersuinermut nalegquttumik
Canadami/Kalaallit Nunaanni pisassiissutit ataqgatigiissarnegarsimanatik. Taamatut
pegalertinnagu nanoq pillugu pitsaasumik NDF-iliortogarsinnaanngilaq. Pitsaasumik
NDF-iliortoqarpat aatsaat avammut niuernissaq ammaanneqarsinnaassaag.

Inussiarnersumik inuulluaqqusillunga

Anthon Frederiksen

